
еже есть в Хонеха архимарит Левкея, и того же преименитаго града собор
ные церкви пречистые Богородици, честнаго ся успения протопоп Дмитрий 
и протодиякон Василей, и переславские архимариты, пречистые Богородици 
Горицкого монастыря архимарит Димитрий, и живоначальные Троицы Да
нилова монастыря архимарит Кирило, и соборные церкви боголепнаго 
Преображения господа бога и спаса нашего Иисуса Христа протопоп 
Павел, и инии мнози игумени и священницы, соборне служиша со архи
епископом святейшим Афонасием митрополитом всеа Русии, по всем пре
столом тоя обители, хвалу воздающе богови и угодником его, великому 
Христову мученику Никите и преподобному мученику Никите переаслав-
скому чюдотворцу. 

Благочестивый же царь и великий князь Иван Васильивичь всеа Русии 
и со благоверною царицею Мариею, и со своим сыном благородным бла-
юверным царевичем Иваном, и з братом своим благоверным князем 
Владимером Андреивичем, и со всем своим царьским синклитом, князьми 
и бояры, всеношнаго слушав, и на заутрени первую статью сам благочести
вый царь чел и божественныя литоргия слушал и крестным петием с своею 
станицею. Сам же государь пел на заутрени и на литоргии и радостию 
великою государь объят быв и со благочестивым сыном своим царевичем 
Иваном и преосвященным архиепископом Афонасием митрополитом всеа 
Русии и со всем освященным собором, и с князьми и боляры, хвалу богу 
воздающе и угодником его, великому тезоименитому в мученицех Хри
стову страстотерпцу Никите и преподобному мученику Никите переслав-
скому чюдотворцу, и чающе божию поспешению, яко не во многая вре-
мяна сицевому святилнецу воздвигшуся в честней обители великаго чюдо-
творца Никиты в его благочестивое державство. И на свою царьскую тра
пезу всех призываше и с велием усердием веселящеся и царскими брашны 
питашевся и весело праздноваше день той. И обители тоя игумена з бра
тнею государь жаловал, дал в дом чюдотворцов во свою царьскую бого-
молию два села своих подклетных, село Конюцкое з древнями и со всеми 
угодий, да село Фалелеиво. И грамоту свою царьскую жаловальную велел 
государь дати на те села с красною печатию, и колокол благовестной го
сударь повеле лити пятьдесят пудов во обитель чюдотворцову, и учредив 
братию от своея царьския трапезы, и милостынею удоволив от своея царь-
ския ризницы. И после трапезы вшед государь во храм великого Христова 
мученика Никиты и повеле игумену тоя обителиг соборне мо
лебны пети Христову мученику Никите и преподобному мученику. 
Никите чюдотворцу, и сам государь ко образом прикладывашеся, 
и у гроба святого тепле слезы испущающе, и умильно моляшеся, и со 
благоверным царевичем Иванном, и покровы на гробницу чюдотворцеву по-
лагаше, и златницы ко образом прикладаше, и гробницу святого и мощи 
целоваше. Игумен же со священницы и со всею братиею своею по подобию 
царьскому за врата монастырьския проводиша государя благочестиваго 
царя и с его сыном благоверным царевичем Иванном, яко же есть лепо царь
скому чину. 

Благоверный же царь и великий князь Иван Васильивичь и со своим 
благоверным царевичем Иванном от игумена обители тоя благословение 
восприим и мир подав игумену и братии, и со своим благоверным цареви
чем Иванном и со князьями и бояры и со всем своим синглитом вдася пут
ному шествию ко граду Переаславлю. Не бе бо далече от обители чюдо-
творцовы до града Переаславля, токмо имуще два поприща. И во град 
государь прииде на останочном часу дни. 

